
GOUVÈNÈ CUOMO ANONSE RÈGLEMAN YO PWOPOZE POU FÈ BANK AK 
FOUNISÈ SÈVIS IPOTEKÈ YO PRAN RESPONSABLITE POU YO ANTRETENI 

“ZOMBIE PROPERTIES” YO  
 

Yo Pwopoze Règleman an pou fè Avanse Lwa Baleyaj Gouvènè Cuomo te siyen 
pou Konbat Flewo Pwopriyete Ki Vid ak Abandone yo  

 
Jodi a, Gouvènè Andrew M. Cuomo te anonse Depatman Sèvis Finansyè (Department 
of Financial Services, DFS) a te pwopoze règleman ki egzije pou bank ak founisè sèvis 
ipotekè yo rapòte pwopriyete ki vid ak abandone yo jan nouvo lwa mande sa. 
Pwopozisyon an vini toutswit apre Gouvènè a te siyen lwa nan mwa jen an ki koube 
menas “zombie properties” yo (pwopriyete abandone ki nan pwosesis Sezi Ipotekè yo) 
poze pou kominote a yo lè yo akselere pwosesis sezi ipotekè yo, ki ap amelyore 
efikasite ak onètete konferans règleman obligatwa yo, epi ki ap egzije pou bank yo ak 
founisè sèvis ipotekè yo sekirize, pwoteje epi antreteni pwopriyete ki vid ak abandone 
yo avan ak pandan pwosesis sezi ipotekè a yo. Nouvo lwa a ap anvigè apati 20 desanm 
2016. 
 
Gouvènè Cuomo te di: “Kay abandone yo se yon flewo yo ye pou kominote New York 
yo, epi plis tan yo pèmèt yo tonbe nan movèz eta, plis valè pwopriyete nan tout katye a 
yo ap glise desann pi ba ankò. Règleman sa a se yon lòt pa pou konbat flewo 
pwopriyete ki vid epi yo neglije yo, epi sa pral asire bank ak founisè sèvis ipotekè yo 
asime tout responsablite yo dwe pran pou yo konfòme yo ak egzijans nouvo lwa sa yo.” 
 
Siveyan Jeneral Sèvis Finansyè a, Maria T. Vullo te di: “Sou lidèchip Gouvènè 
Cuomo, New York te adopte pwojè-lwa inovatè ‘Zombie’ a ki pral founi soulajman reyèl 
pou kominote yo toupatou atravè Eta. DFS pral pran aksyon nesesè ki apwopriye pou 
asire moun ki responsab yo respekte lwa sa yo epi asime responsablite yo.” 
 
Selon lwa sa a, bank ak founisè sèvis ipotekè yo dwe fè enspeksyon yon pwopriyete ki 
nan kòmansman pwosesis defayans nan lespas 90 jou epi yo dwe sekirize ak antreteni 
pwopriyete kote bank lan oswa founisè sèvis ipotekè a gen yon baz rezonab pou yo 
kwè pwopriyete a vrèman vid ak abandone. Bank yo ak founisè sèvis ipotekè yo gen 
obligasyon pou yo rapòte pwopriyete ki vid ak abandone sa yo bay Depatman Sèvis 
Finansyè a epi soumèt rapò chak twa mwa pou yo bay detay sou efò y ap fè pou yo 
sekirize epi antreteni pwopriyete a yo ak nenpòt pwosesis sezi ipotekè ki ankou. Si 
Depatman Sèvis Finansyè a detèmine gen yon pwopriyete yo jije ki vid ak abandone, 
epi bank oswa founisè sèvis ipotekè a pa p byen antreteni l, Siveyan Jeneral la pral 
egzèse otorite l genyen pou l fè bank sa oswa founisè sèvis ipotekè sa asime 
responsablite l. Vyolasyon yo ap koute yon amann sivil 500 dola pa jou pou chak 

http://www.dfs.ny.gov/legal/regulations/proposed/rp422t.pdf


pwopriyete. 
 
Règleman yo pwopoze a ap gen yon peryòd 45 jou pou notifikasyon ak kòmantè 
popilasyon an apre yo pibliye l 12 oktòb 2016 nan rejis Eta New York la, avan 
piblikasyon definitif la. 
 
Règleman an fè pati plizyè pwovizyon ki pral ede Nouyòkè yo evite pèdi kay yo epi 
reponn a sijè ki konsène pwopriyete ki vid ki pa byen antreteni yo, selon rapò volontè, 
yo estime gen plis pase 6 000. Selon nouvo lwa sa a, li obligatwa pou bank yo ak 
founisè sèvis ipotekè yo fè rapò, epi valè kay abandone yo prevwa ap vin pi wo toujou. 
Lwa a egzije tou pou yo kreye yon liy asistans pou kay ki nan pwosesis sezi ipotekè yo 
(zombie hotline) pou pèmèt tout Nouyòkè rapòte pwopriyete ki vid ak abandone yo. 
Nouyòkè yo ka kontakte liy asistans Depatman Sèvis Finansyè a nan (800) 342-3736 
oswa sou entènèt nan www.dfs.ny.gov pou yo rapòte pwopriyete ki vid ak abandone yo. 
 
INISYATIV ADISYONÈL POU KONBAT “ZOMBIE PROPERTIES” 
 
Gouvènè a te siyen pwojè-lwa “zombie properties” la an jen, li gen ladan l tou mezi pou 
ede mèt kay ki ap fè fas a sezi ipotekè yo, amelyore efikasite ak onètete konferans 
règleman obligatwa yo, epi mete sou pye yon obligasyon avan sezi ipotekè a fèt pou 
mentni ipotekè a yo, kreye yon pwosesis sezi ipotekè rapid pou pwopriyete ki vid ak 
abandone a yo, kreye yon rejis elektwonik pou pwopriyete ki vid yo, epi mete sou pye 
yon Deklarasyon Dwa Konsomatè yo. 
 
Anplis de sa, Bidjè Eta pou ane 2017 la (FY 2017 State Budget) envesti preske 20 milya 
dola nan yon plan daksyon konpreyansif pou lojman ak pou konbat sanzabri toupatou 
nan eta. Pandan senk ane k ap vini yo, inisyativ 10 milya dola pou lojman an pral kreye 
epi prezève 100 000 inite lojman atravè Eta a, epi 10 milya dola pou plan daksyon pou 
sanzabri a pral kreye 6 000 nouvo kabann pou lojman sipèvize yo, 1 000 kabann ijans, 
ak divès lòt sèvis ankò pou konbat sanzabri. 
 
Nan kad efò Gouvènè a kontinye ap fè pou l ede moun ki konte achte kay alavni yo ak 
moun ki mèt kay deja yo, envestisman sa gen ladan l yon finansman plis pase 100 
milyon dola ki disponib pou ede nouvo moun ki fenk achte kay yo epi pou amenaje 
pwopriyete “zombie” yo, ak soutni mèt kay ki gen revni ba oswa mwayen yo pou ede yo 
fè gwo reparasyon ak amenajman yo bezwen fè nan kay yo. Finansman ap disponib 
atravè Renouvèlman Kay ak Kominote Eta New York (New York State Homes and 
Community Renewal) la pou yo mete sou pye yon nouvo Pwogram pou Revitalize Katye 
(Neighborhood Revitalization Program) yo epi founi sibvansyon bay òganizasyon ki gen 
bi nonlikratif ak minisipalite yo toupatou atravè eta pou yo amenaje, repare epi amelyore 
kay yo. 

